
XARUMAHA CILLAD-FIIRINTA KAALIFOORNIYA 
Oo U-adeegaya Dugsiyada Kaalifoorniya, iyo Qoysaskooda 

 
Markaad u baahan tahay adeegyada qiimaynta gaarka ah, Xarumaha Cillad-
fiirinta Ayaa Kuu Gargaari Kara 
 
Iyada oo u gaar ah Kaalifoorniya, Xarumaha Cillad-fiirintu waa Waaxda 
Waxbarashada Kaalifoorniya hormoodkeeda siiya adeegyo gaarka ah iyo 
taageero ardayda hesha waxbarashada gaarka ah, qoysaskooda iyo 
wakaaladaha waxbarashada ee maxaliga ah. Kooxaha Xarunta Cillad-fiirintu 
waxay u heellan yihiin siinta adeegyo tayo leh oo ku keena isbeddel san 
ardayda, qoysaskooda iyo barayaasha. 
 
Iyada oo la aasaasay 50 sano kahor, Xarumaha Cillad-fiirintu waxay siiyaan 
qiimayn tayo leh boqolaal arday sannad kasta, iyo weliba fursado xirfad 
kobcineed qoysaska iyo barayaasha gobolka oo idil. 
 
Saddexda Xarumaha Cillad-fiirinta Kaalifoorniya ee ku yaala Fremont, Fresno, 
iyo Los Angeles, waxay ka gargaari karaan wakaaladaha waxbarashada 
maxalliga ah (oo mararka qaar loo yaqaan Ingiriisida LEAs) ardaydooda 
waxbarashada gaarka ah ee ay ugu adagtahay in loo-adeego ahna da’da 2.9 
illaa 22 sano. Adeegyadaas waxa lagu siiyaa LEA ama qoysaska lacag la’aan. 
 
Gudbinta waxa loo sameeyaa degmo dugsiyeedka marka 
 

• Arday aanu samynayn horumar, xataa kadib marka la isticmaalo 
dhammaan khayraadka maxaliga ah. 

 

• Arday qaba murugsanaan dabeecadeed iyo/ama qaab-sifeyno 
waxbarasho oo u dheer baahiyaha qiimaynta ee aan deegaanka lagu 
dabooli karin. 

 
  

BIXINTA QIIMAYNO ADAG OO GUN-DHEER 
 
Nidaam fircfircoon oo Laamo Badan Leh 
 
Qiimayn kasta waxa loo qorsheeyey si taxadir leh oo waa: 
 

• Wax si aad ah qof ugu gaara 
 

• Taxane su’aalo cillad-fiirineed oo si cilmayeysan loo hagay; oo 
 

• Loo habeeyey si looga taageero degmada deegaanka siinta istraatiijiyo 
gaara, dhexgal iyo ikhtiyaaro barnaamijeed. 

• Waxa socodsiiya koox khubaro ah 
 
 
Qiimaynta Qaabab Kala Duwan 
Ardayga waxa lagu qiimayn karaa dugsiga, Xarunta, ama isku-dar labada jawi ah.  
 
Waalidiinta oo Hawlwadaagayaal ah 
 
Ka hawlgalka waalidiinta waa daruuri qayb weyn ka ah nidaamka qiimaynta. 
Waalidiintu waxay ka qaataan door firfircoon iyaga oo wax ku darsada su’aalaha 
gudbinta, ka qaybgalka qaybaha qiimaynta, iyo waraysiyada shaqaalaha Xarunta 
Cillad-fiirinta. 
 
Wadaagga Natiijooyinka Qiimaynta 
 
Kadib dhammaystirka qiimaynta, xubnaha shaqaalaha Xarunta Cillad-fiirintu 
waxay la kulmaan qoysaska iyo shaqaalaha dugsiga si ay u wadaagaan natiijada 
qiimaynta, oo ay ku jirto xeeladaha waxbaritaanka iyo dhexgalka. Waxa u dheer 
intaa, dugsiga iyo waalidiintu waxay heli warbixin qoraal ah oo dhammaystiran. 
 

ISKU-XIDHKA NATIIJOOYINKA QIIMAYNTA IYO BARITAANKA 
 
Taageerada Latalinta iyo Baritaanka 
 
Xarunta Cillad-fiirintu waxay siisaa adeegyo taageero oo la talineed iyo/ama 
farsameed shaqaalaha dugsiga si ay u gargaaraan ardayda hore loogu adeegay 
Xarunta Cillad-fiirinta. 
 

ADEEGYO DHEERAAD AH 
 
Kulan-hawleedyada Gobol ahaaneed, Shirarka iyo Isku-imaadyada 
 
Xarun Cillad-fiirin kasta waxay siisaa kobcin xirfadeed iyo barnaamijyo tababbar 
oo heer sare ah shaqaalaha degmada iyo waalidiinta. Casharradaas iyo kulan-
hawleedyadaas waxaa lagu sii qorsheeyey kulan-hawleedyada gobolka iyo 
adeegyada gudaha; casharrada kulanada waaweyn ee gobolka ama qaranka, 
iyo kafaalashada kulanada waaweyn ee heer gobol ama qaran. 

MACLUUMAADKA DHEERAADKA AH 
 
Xarun Cillad-fiirin kasta waxay bixisaa baqshad macluumaad oo faahfaahsan oo 
sharxaya adeegyadeeda. Wixii macluumaad dheeraad ah ama ka hadalka 
suurtagalnimada gudbin gaar ah, fadlan kala xidhiidh Xarunta Cillad-fiirintu ee ka 
adeegta jiiddaada. Macluumaadka xidhiidhku waxay ku yaallaan bogga soo socda. 
 
Diagnostic Center, Northern California 
39100 Gallaudet Drive 
Fremont, CA 94538 
510-794-2500 
www.dcn-cde.ca.gov 
Xarunta woqooyiga Kaalifoorniya waxay u adeegtaa dugsiyada iyo qoysaska 
degmooyinka soo socda: Del Norte, Siskiyou, Modoc, Humboldt, Trinity, Shasta, 
Lassen, Mendocino, Tehama, Plumas, Glenn, Butte, Sierra, Lake, Colusa, 
Sutter, Yuba, Placer, Nevada, Sonoma, Napa, Sacramento, El Dorado, Solano, 
Amador, Alpine, Marin, Contra Costa, San Francisco, Alameda, San Mateo, 
Santa Clara, Santa Cruz, Monterey, iyo San Benito.   
 
Diagnostic Center, Central California 
1818 West Ashlan Avenue 
Fresno, CA 93705 
559-243-4047 
www.dcc-cde.ca.gov 
Xarunta badhtamaha Kaalifoorniya waxay u adeegtaa dugsiyada iyo qoysaska 
degmooyinka soo socda: San Luis Obispo, woqooyiga Kern, Tulare, Kings, 
Fresno, Madera, Mariposa, Merced, Stanislaus, San Joaquin, Tuolumne, 
Calaveras, Amador. 
 
Diagnostic Center, Southern California 
4339 State University Drive 
Los Angeles, CA 90032 
213-222-8090 
www.dcs-cde.ca.gov 
Xarunta Koonfurta Kaalifoorniya waxay u adeegtaa dugsiyada iyo qoysaska 
degmooyinka soo socda: Mono, Inyo, Koonfurta Kern, Santa Barbara, Ventura, 
Los Angeles, San Bernardino, Orange, Riverside, San Diego, Imperial. 

[NOTE TO LOCAL EDUCATIONAL AGENCIES (LEAS): As a form of 
assistance to LEAs, the California Department of Education (CDE) offers 
this translation free of charge. Because there can be variations in 
translation, the CDE recommends that LEAs confer with local translators to 
determine any need for additions or modifications, including the addition of 
local contact information or local data, or modifications in language to suit 
the needs of specific language groups in the local community. If you have 
comments or questions regarding the translation, please e-mail the 
Clearinghouse for Multilingual Documents (CMD) at cmd@cde.ca.gov.] 


